
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆՆ  ԱՄՐԱՑՎԱԾ  ԱՆԱՎԱՐՏ  ՇԵՆՔԻ ՇԻՆՄՈՆՏԱԺԱՅԻՆ  ԱՇԽԱՏԱՆՔՆԵՐԻ  ԻՐԱԿԱՆԱՑՄԱՆ ՄԱՍԻՆ
      Ղեկավարվելով Հայաստանի Հանրապետության քաղաքացիական օրենսգրքի     589-րդ և 738-րդ հոդվածներով և պետական կառավարման մարմինները լրացուցիչ վարչական տարածքներով ապահովելու նպատակով` Հայաստանի Հանրապետության  կառավարությունը որոշում է.
1. Ընդունել  ի գիտություն, որ «Ռենշին» սահմանափակ պատասխանատվությամբ ընկերությունն իր միջոցների հաշվին կֆինանսավորի պետության կարիքների համար ձեռք բերվող` Երևան քաղաքի Կենտրոն վարչական տարածքի «Չարենց» թիվ 2 շրջանային ջերմային հանգույցի հարևանությամբ գտնվող Հայաստանի Հանրապետության ոստիկանության Երևան քաղաքի վարչության Կենտրոնական բաժնի համար կառուցված Հայաստանի Հանրապետության ոստիկանության նախագծով անավարտ շենքի շինմոնտաժային աշխատանքների իրականացումը (շինարարական կապալի պայմանագրին համապատասխան):
2. Սույն որոշման 1-ին կետում նշված շենքի շինմոնտաժային աշխատանքներն ավարտելուց և շենքը սահմանված կարգով շահագործման հանձնվելուց հետո Հայաստանի Հանրապետության ոստիկանությանն ամրացված գույքի կազմից հետ է վերցվում Երևան քաղաքի Թումանյան 25-11/1 հասցեում գտնվող շենքից 361 քառակուսի մետր ընդհանուր մակերեսով տարածքը և սույն որոշման 1-ին կետում նշված շենքի շինմոնտաժային աշխատանքների ծախսերի գնին (ներառյալ ավելացված արժեքի հարկը) համապատասխան գնով օտարվում է «Ռենշին» սահմանափակ  պատասխանատվությամբ ընկերությանը` հատուցում որպես սույն որոշման 1-ին կետում նշված շինարարական կապալի դիմաց:
3. Հայաստանի Հանրապետության ոստիկանությանն ամրացված շենքի շինմոնտաժային աշխատանքների նախահիշիվը` համաձայն նախագծա-նախահաշվային փաստաթղթերի, կազմում է 514.141.000 դրամ, իսկ Երևան քաղաքի Թումանյան 25-11/1 հասցեում գտնվող շենքից առանձնացվող մասի շուկայական գնահատումը` 516.794.000 դրամ:
4. Սույն որոշման 2-րդ կետում նշված Երևան քաղաքի Թումանյան 25-11/1 շենքի զբաղեցրած և սպասարկման համար անհրաժեշտ հողամասի նկատմամբ ընդհանուր բաժնային սեփականության իրավունքը Հայաստանի Հանրապետության օրենսդրությամբ սահմանված կարգով անցնում է շենքի առանձին տարածքի նկատմամբ սեփականության իրավունք ձեռք բերողին:
5. Սույն որոշման 1-ին կետում նշված աշխատանքների պատվիրատու է հանդիսանում Երևանի քաղաքապետը:
6.Լիազորել Երևանի քաղաքապետին`
1) սույն որոշման 1-ին կետում նշված շենքի` համաձայն հաստատված նախագծա-նախահաշվային  ձաստաթղթերի, անավարտ շինմոնտաժային աշխատանքների համալիր իրականացման նպատակով «Ռենշին» սահմանափակ պատասխանատվությամբ ընկերության հետ կնքել գլխավոր կապալի պայմանագիր` շինարարության ավարտի ժամկետ սահմանելով մեկ տարի` պայմանագրի կնքման օրվանից,
2) իրականացնել տեխնիկական հսկողություն շենքի շինմոնտաժային աշխատանքների որակի նկատմամբ, 
3) սույն որոշման 1-ին կետում նշված գործընթացի ավարտից հետո «Ռենշին» սահմանափակ պատասխանատվությամբ ընկերության հետ կնքել սույն որոշման 2-րդ կետում նշված անշարժ գույքի օտարման պայմանագիր:
7. Հայաստանի Հանրապետության ոստիկանության պետին` սույն որոշման 1-ին կետում նշված շենքի կառուցման, նախագծանախահաշվային և պահանջվող տեխնիկական բոլոր փաստաթղթերը հանձնել Երևանի քաղաքապետին:

